Menyang kontèn

	
		
			
				

	
	

Menu utama
	
	


				
		

	
	Menu utama

	lih menyang wilah sisih
	dhelikaké



	

	
		Navigasi ꦤꦥ꦳ꦶꦒꦱꦶ
	

	
		
			Pendhapa
	Angkringan
	Owahan anyar
	Kaca anyar
	Kaca samubarang
	Pitulung
	Bak wedhi
	Nyumbang dana


		
	




	
	



				


	




		
			

	[image: ]
	
		[image: Wikisumber]
	


		

		
			

	

Golèk ꦒꦺꦴꦭꦺꦏ꧀
	
	
		
			
				
					
						
						
					

					
				

				Golèk
			

		

	




			
	
	

	
		
		

		
	




	

	
		
		

		
	




	
		
		
	
	

	
		
		

		
	




	

	
		
			Gawé akun

	Mlebu log



		
	




	

	

	
	

Piranti pribadi
	
	


		

	
		
			 Gawé akun
	 Mlebu log


		
	





	
		Kaca pambesut kang metu log sinaoni candhaké
	

	
		
			Pasumbang
	Parembugan


		
	




	
	






		

	



	
		
			


		

		
			
		
			
				
				
				

		
		

	



		
			
				
					Kaca:Kajawen 21 1927-05-26.pdf/11

							

	
	

Tambah basa
	
	

		
			
			

			

		


	




				
					
						
							
								

	
		
			Kaca sadurungé
	Kaca sabanjuré
	Kaca
	Parembugan
	Gambar
	Indhèks


		
	




								

	
	Jawa
	
	


					

	
		
		

		
	




				
	




							
						

						
							
								

	
		
			Waca
	Besut sumber
	Deleng sajarah


		
	




							
				
							
								

	
	Piranti
	
	


									
						

	
	Piranti

	lih menyang wilah sisih
	dhelikaké



	

	
		Laku
	

	
		
			Waca
	Besut sumber
	Deleng sajarah


		
	





	
		Umum
	

	
		
			Pranala mréné
	Owahan magepokan
	Unggah berkas
	Kaca mirunggan
	Pranala permanèn
	Katerangan kaca
	Nyitir kaca iki
	URL cekak
	Undhuh kodhe QR


		
	





	
		Cithak/èspor
	

	
		
			Vèrsi cithak
	Undhuh EPUB
	Undhuh MOBI
	Undhuh PDF
	Format liyané


		
	







									

				
	




							
						

					

				

				
					
						
							
				
							

		
						
						
					

				

				
					
							
		


						Saka Wikisumber

					

					


					
					
					Kaca iki durung katitiwaca
ꦤ꧀ꦲꦁꦒꦺꦤ꧀ꦤꦶꦥꦸꦤ꧀ꦤꦶꦤ꧀ꦢꦏ꧀ꦏꦏꦼꦤ꧀ꦏꦸꦮꦗꦶꦧꦤ꧀ꦤꦶꦥꦸꦤ꧀꧈ꦩꦏꦠꦼꦤ꧀ꦲꦸꦒꦶꦥꦫꦲꦺꦴꦥ꧀ꦱꦶꦂꦲꦺꦴꦥ꧀ꦱꦶꦂꦱꦩꦶꦏꦠꦶꦔꦭ꧀ꦕꦶꦏꦠ꧀ꦲꦶꦁꦢꦩꦼꦭ꧀꧉ꦏꦗꦮꦶꦥꦸꦤꦶꦏꦲꦶꦁꦏꦁꦮꦶꦕꦏ꧀ꦱꦤꦠꦤ꧀ꦱꦃꦲꦔꦊꦩ꧀ꦧꦤꦝꦠꦼꦁꦥꦫꦒꦂꦮꦤꦶꦁꦲꦩ꧀ꦠꦼꦤꦂꦲꦩ꧀ꦠꦼꦤꦂꦭꦤ꧀ꦲꦺꦴꦥ꧀ꦱꦶꦂꦲꦺꦴꦥ꧀ꦱꦶꦂꦲꦶꦁꦏꦁꦠꦤ꧀ꦱꦃꦧꦺꦭꦲꦶꦁꦢꦩꦼꦭ꧀꧉

꧋ꦏꦭꦫꦸꦩꦶꦪꦶꦤ꧀ꦲꦶꦁꦏꦁꦮꦶꦕꦏ꧀ꦱꦤꦱꦩ꧀ꦥꦸꦤ꧀ꦤꦠꦼꦔꦠꦸꦂꦫꦶꦲꦸꦤꦶꦔꦝꦠꦼꦁꦲꦶꦁꦏꦁꦮꦶꦕꦏ꧀ꦱꦤꦩꦶꦤꦶꦱ꧀ꦠꦼꦂꦗꦗꦲꦤ꧀꧈ꦧꦶꦭꦶꦃꦏꦮꦺꦴꦤ꧀ꦠꦼꦤ꧀ꦤꦤꦶꦥꦸꦤ꧀ꦲꦶꦁꦱꦸꦩꦠꦿꦃꦱꦶꦱꦶꦃꦏꦶꦭꦺꦤ꧀ꦠꦼꦤ꧀ꦠꦽꦩ꧀꧉ꦱꦤꦢꦾꦤ꧀ꦏꦭꦮꦺꦴꦤ꧀ꦠꦼꦤ꧀ꦒꦼꦒꦼꦂꦫꦤ꧀ꦮꦺꦴꦤ꧀ꦠꦼꦤ꧀ꦲꦶꦁꦏꦁꦱꦩꦶꦠꦶꦮꦱ꧀꧈ꦲꦤꦔꦶꦁꦩꦤꦮꦶꦏꦩꦤꦃꦥꦚ꧀ꦗꦁ꧈ꦏꦢꦺꦴꦱ꧀ꦲꦶꦁꦒꦶꦃꦮꦺꦴꦤ꧀ꦠꦼꦤ꧀ꦱꦲꦼꦤꦶꦥꦸꦤ꧀꧈ꦗꦭꦫꦤ꧀ꦠꦸꦮꦸꦃꦲꦶꦥꦸꦤ꧀ꦒꦼꦒꦼꦂꦫꦤ꧀ꦮꦲꦸ꧈ꦢꦺꦫꦺꦁꦔꦤ꧀ꦠꦺꦴꦱ꧀ꦏꦲꦸꦩ꧀ꦏꦺꦴꦩꦸꦤꦶꦱ꧀ꦲꦔꦩ꧀ꦧꦿꦲꦩ꧀ꦧꦿ꧉ꦲꦶꦁꦏꦁꦩꦏꦠꦼꦤ꧀ꦮꦲꦸꦥꦫꦥꦔꦿꦺꦃꦥꦿꦗꦱꦲꦥꦸꦭꦶꦱꦶꦲꦺꦁꦒꦭ꧀ꦱꦒꦼꦢ꧀ꦲꦔꦽꦒꦼꦩ꧀꧈ꦱꦲꦠꦼꦠꦶꦪꦁꦲꦶꦁꦏꦁꦥꦚ꧀ꦕꦺꦤ꧀ꦲꦢꦩꦼꦭ꧀ꦉꦉꦱꦃꦱꦒꦼꦢ꧀ꦲꦺꦁꦒꦭ꧀ꦏꦺꦴꦤꦔꦤ꧀ꦱꦲꦱꦒꦼꦢ꧀ꦏꦱꦶꦁꦏꦶꦂꦫꦏꦼꦤ꧀ꦱꦏꦶꦁꦔꦿꦶꦏꦸ꧉ꦥꦸꦤꦥꦩꦭꦶꦃꦥꦤꦶꦤ꧀ꦢꦏ꧀ꦏꦶꦥꦸꦤ꧀ꦥꦫꦲꦩ꧀ꦠꦼꦤꦂꦮꦲꦸ꧈ꦱꦒꦼꦢ꧀ꦲꦔ꧀ꦭꦸꦮꦫꦶꦥꦫꦠꦼꦠꦶꦪꦁꦲꦶꦁꦏꦁꦠꦼꦤ꧀ꦠꦽꦩ꧀ꦩꦤꦃꦲꦶꦥꦸꦤ꧀ꦱꦏꦶꦁꦧꦼꦧꦪꦧꦼꦧꦪꦲꦶꦁꦏꦁꦲꦤ꧀ꦝꦠꦼꦔꦶꦮꦲꦸ꧈ꦱꦲꦏꦥꦶꦠꦢꦺꦴꦱ꧀ꦱꦤ꧀ꦤꦶꦁꦝꦠꦼꦁꦏꦏꦸꦮꦲꦺꦴꦱꦤ꧀ꦤꦶꦥꦸꦤ꧀ꦥꦩꦉꦤ꧀ꦠꦃꦠꦏ꧀ꦱꦶꦃꦲꦗꦼꦒ꧀ꦭꦤ꧀ꦱꦪꦮꦼꦮꦃ꧉ꦲꦩꦂꦒꦶꦲꦶꦁꦔꦿꦶꦏꦸꦲꦚꦸꦩꦼꦉꦥ꧀ꦥꦶ꧈ꦧꦶꦭꦶꦃꦥꦩꦉꦤ꧀ꦠꦃꦱꦒꦼꦢ꧀ꦲꦚ꧀ꦗꦒꦶꦏꦮꦶꦭꦸꦗꦼꦁꦔꦤ꧀ꦱꦲꦏꦠꦼꦤ꧀ꦠꦽꦩ꧀ꦩꦤꦶꦁꦱꦶꦠꦶꦱꦠꦼꦠꦶꦪꦁꦔꦶꦥꦸꦤ꧀꧉ꦠꦤ꧀ꦝꦪꦼꦏ꧀ꦠꦶꦤꦶꦥꦸꦤ꧀꧈ꦏꦭꦒꦼꦒꦼꦝꦸꦒ꧀ꦒꦶꦁꦏꦺꦴꦩꦸꦤꦶꦱ꧀ꦤꦩ꧇ꦱꦶꦥꦠꦼꦱꦩ꧀ꦥꦸꦤ꧀ꦥꦶꦤꦼꦗꦃꦲꦤ꧀꧈ꦠꦼꦠꦶꦪꦁꦲꦶꦁꦔꦿꦶꦏꦸꦱꦩꦶꦲꦢꦩꦼꦭ꧀ꦥꦶꦱ꧀ꦠꦲꦒꦼꦁꦲꦒꦼꦁꦔꦤ꧀꧈ꦩꦶꦤꦁꦏꦲꦔꦸꦂꦩꦠꦶꦮꦺꦴꦲꦶꦁꦥꦔꦽꦏꦢꦪꦤꦶꦁꦥꦩꦉꦤ꧀ꦠꦃ꧈ꦲꦤꦸꦩ꧀ꦥꦼꦱ꧀ꦉꦉꦱꦃꦮꦲꦸ꧉ꦲꦤꦔꦶꦁꦥꦚ꧀ꦗꦒꦶꦤꦶꦥꦸꦤ꧀ꦢꦸꦩꦸꦒꦶꦤꦶꦁꦱꦩꦁꦏꦼꦏꦼꦢꦃꦠꦤ꧀ꦱꦃꦏꦭꦗꦼꦁꦔꦏꦼꦤ꧀꧉ꦥꦫꦠꦼꦠꦶꦪꦁꦲꦶꦁꦏꦁꦱꦸꦩꦼꦢꦾꦲꦢꦩꦼꦭ꧀ꦉꦉꦱꦃꦏꦼꦢꦃꦏꦕꦼꦥꦼꦁꦱꦲꦏꦱꦶꦁꦏꦶꦂꦫꦏꦼꦤ꧀ꦱꦏꦶꦁꦔꦿꦶꦏꦸ꧉ꦏꦭꦢꦶꦥꦸꦤ꧀ꦮꦺꦴꦤ꧀ꦠꦼꦤ꧀ꦤꦏꦼꦤ꧀ꦏꦺꦴꦤ꧀ꦥꦼꦫꦺꦤ꧀ꦱꦶꦲꦶꦁꦥꦺꦴꦂꦝꦼꦏꦺꦴꦏ꧀꧈ꦥꦫꦥꦔꦒꦼꦁꦥꦔꦒꦼꦁꦒꦺꦴꦭꦺꦴꦔꦤ꧀ꦥꦔꦿꦺꦃꦥꦿꦗꦱꦩꦶꦔꦠꦸꦂꦫꦶꦏꦠꦿꦔꦤ꧀꧈ꦧꦶꦭꦶꦃꦏꦮꦺꦴꦤ꧀ꦠꦼꦤꦤ꧀ꦤꦶꦥꦸꦤ꧀ꦱꦠꦸꦁꦒꦭ꧀ꦱꦠꦸꦁꦒꦭ꧀ꦭꦶꦁꦠꦤꦃꦧꦮꦃꦲꦶꦥꦸꦤ꧀ꦱꦩꦶꦮꦁꦱꦸꦭ꧀ꦠꦼꦤ꧀ꦠꦽꦩ꧀ꦩꦭꦶꦃ꧈ꦱꦲꦧꦺꦴꦠꦼꦤ꧀ꦥꦼꦂꦭꦸꦢꦶꦥꦸꦤ꧀ꦏꦸꦮꦠꦺꦴꦱ꧀ꦱꦏꦼꦤ꧀꧈ꦧꦶꦭꦶꦃꦲꦶꦁꦠꦼꦩ꧀ꦧꦼꦧꦝꦼꦠꦸꦮꦸꦃꦒꦼꦒꦼꦫꦤ꧀ꦩꦭꦶꦃ꧉ꦩꦼꦁꦒꦃꦏꦠꦿꦔꦤ꧀ꦏꦠꦿꦔꦤ꧀ꦲꦶꦁꦏꦁꦩꦏꦠꦼꦤ꧀ꦮꦲꦸ꧈ꦩꦶꦠꦸꦫꦸꦠ꧀ꦝꦮꦸꦃꦢꦊꦩ꧀ꦲꦶꦁꦏꦁꦮꦶꦕꦏ꧀ꦱꦤꦩꦶꦭꦲꦶꦁꦒꦶꦃꦏꦼꦁꦔꦶꦁꦢꦶꦥꦸꦤ꧀ꦥꦶꦠꦢꦺꦴꦱ꧀꧈ꦤꦩꦸꦁꦮꦺꦴꦤ꧀ꦠꦼꦤ꧀ꦱꦠꦸꦁꦒꦭ꧀꧈ꦲꦱꦶꦱ꧀ꦠꦺꦤ꧀ꦉꦱꦶꦝꦺꦤ꧀꧈ꦲꦶꦁꦒꦶꦃꦥꦸꦤꦶꦏꦲꦱꦶꦱ꧀ꦠꦺꦤ꧀ꦉꦱꦶꦝꦺꦤ꧀ꦲꦶꦁꦠꦤꦃꦝꦠꦂ꧈ꦥꦢꦸꦏꦠꦸꦮꦤ꧀ꦏꦂꦱꦼꦤ꧀ꦲꦶꦁꦏꦁꦢꦺꦫꦺꦁꦱꦒꦼꦢ꧀ꦲꦤꦼꦩ꧀ꦠꦺꦴꦏ꧀ꦏꦏꦼꦤ꧀꧈ꦥꦸꦤꦥꦲꦶꦁꦠꦼꦩ꧀ꦧꦼꦱꦶꦠꦶꦧꦮꦃꦲꦶꦥꦸꦤ꧀ꦱꦒꦼꦢ꧀ꦠꦼꦤ꧀ꦠꦽꦩ꧀ꦱꦭꦩꦶꦤꦶꦥꦸꦤ꧀꧉ꦏꦠꦿꦔꦤ꧀ꦲꦶꦁꦏꦁꦩꦏꦠꦼꦤ꧀ꦮꦲꦸꦩꦶꦭꦲꦶꦁꦒꦶꦃꦮꦺꦴꦤ꧀ꦠꦼꦤ꧀ꦊꦉꦱ꧀ꦱꦶꦥꦸꦤ꧀꧈ꦩꦤꦮꦶꦲꦔꦺꦔꦼꦠ꧀ꦠꦶ꧈ꦧꦶꦭꦶꦃꦲꦶꦁꦱꦧꦒꦶꦪꦤꦶꦁꦲꦥ꧀ꦝꦺꦭꦶꦁꦔꦿꦶꦏꦸ꧌ꦲꦶꦁꦱꦶꦭꦸꦁꦏꦁ꧍ꦠꦼꦠꦶꦪꦁꦔꦶꦥꦸꦤ꧀꧈ꦏꦗꦮꦶꦏꦸꦭꦶꦤꦩꦁꦒꦺꦤ꧀ꦤꦶꦥꦸꦤ꧀ꦠꦤ꧀ꦱꦃꦥꦶꦤ꧀ꦝꦃꦥꦶꦤ꧀ꦝꦃ꧈ꦲꦸꦒꦶꦠꦏ꧀ꦱꦶꦃꦏꦼꦚ꧀ꦕꦼꦁꦲꦁꦒꦺꦤ꧀ꦤꦶꦥ꧀ꦥꦸꦤ꧀ꦔꦼꦁꦒꦺꦤꦶꦲꦢꦠ꧀ꦠꦶꦥꦸꦤ꧀ꦥꦶꦪꦩ꧀ꦧꦏ꧀꧈ꦏꦗꦮꦶꦥꦸꦤꦶꦏꦠꦼꦠꦶꦪꦁꦮꦲꦸꦱꦩꦶꦠꦸꦩꦸꦠ꧀ꦠꦸꦩꦸꦠ꧀ꦲꦢꦩꦼꦭ꧀ꦉꦉꦱꦃ꧉

꧋ꦩꦼꦁꦒꦃꦠꦸꦩꦿꦥ꧀ꦲꦶꦁꦏꦁꦮꦶꦕꦏ꧀ꦱꦤꦥꦶꦪꦩ꧀ꦧꦏ꧀꧈ꦱꦤꦗꦤ꧀ꦠꦶꦤ꧀ꦢꦏ꧀ꦢꦊꦩ꧀ꦮꦲꦸꦩꦶꦪꦺꦴꦱ꧀ꦥꦁꦒꦼꦤꦤ꧀ꦥꦁꦒꦼꦤꦤ꧀ꦲꦶꦁꦏꦁꦩꦼꦤ꧀ꦠꦱ꧀ꦏꦠꦿꦗꦁꦲꦶꦁꦒꦼꦒꦼꦫꦤ꧀꧈ꦲꦶꦁꦒꦶꦃꦥꦸꦤꦶꦏꦲꦶꦁꦥꦝꦁ꧈ꦱꦺꦴꦭꦺꦴꦏ꧀꧈ꦱꦮꦃꦭꦸꦤ꧀ꦠ꧈ꦥꦺꦴꦂꦥꦤ꧀ꦠꦼꦏꦥꦺꦊꦤ꧀꧈ꦥꦝꦁꦥꦚ꧀ꦗꦁ꧈ꦥꦺꦴꦂꦝꦼꦏꦺꦴꦏ꧀꧈ꦥꦪꦏꦺꦴꦩ꧀ꦧꦺꦴ꧈ꦭꦸꦧꦸꦏ꧀ꦱꦶꦏꦥꦶꦁꦭꦤ꧀ꦧꦲꦺꦴ꧈ꦏꦤ꧀ꦛꦶꦤꦶꦠꦶꦃꦲꦺꦴꦠꦺꦴꦏꦼꦩꦮꦺꦴꦤ꧀꧈ꦲꦺꦮꦱꦩꦤ꧀ꦠꦼꦤ꧀ꦧꦺꦴꦠꦼꦤ꧀ꦱꦒꦼꦢ꧀ꦲꦔꦸꦤꦶꦁꦔꦤꦶꦲꦸꦤ꧀ꦠꦧ꧀ꦧꦶꦁꦥꦫꦏꦮꦸꦭ꧉ꦲꦤꦔꦶꦁꦲꦶꦁꦏꦁꦮꦶꦕꦏ꧀ꦱꦤꦗꦭꦫꦤ꧀ꦱꦧꦧ꧀ꦲꦶꦁꦏꦁꦱꦩ꧀ꦥꦸꦤ꧀ꦕꦼꦛ꧈ꦧꦺꦴꦠꦼꦤ꧀ꦏꦼꦂꦱꦲꦩꦶꦒꦠꦺꦴꦱ꧀ꦱꦏꦼꦤ꧀꧉

꧋꧌ꦧꦝꦺꦏꦱꦩ꧀ꦧꦼꦠ꧀ꦠꦤ꧀꧍










[image: ]

[image: ]

Dijupuk saka "https://jv.wikisource.org/w/index.php?title=Kaca:Kajawen_21_1927-05-26.pdf/11&oldid=8330"


					Kategori: 	Kajawen 1927-21
	Durung katitiwaca




				

			
			
		

		
			

		 Kaca iki binesut pungkasan nalika 8 Agustus 2021, pukul 12.44.
	Tèks iki cumepak kanthi Lisènsi Atribusi-DumSaèmper Creative Commons; paugeran tambahan bokmanawa uga lumaku. Wacaa Paugeran Panganggo kanggo rerincèné.



		Niti privasi
	Bab Wikisumber
	Sélakan
	Kodhe Ètik
	Juru pangembang
	Setatistik
	Pranyatan kuki
	Praèn punsèl



		[image: Wikimedia Foundation]
	[image: Powered by MediaWiki]





		

	
 

 

		
		

Gulingkan lebar konten terbatas







